
A.L. 255 tal-2015
ATT DWAR L-EDUKAZZJONI

(KAP. 327)

Ir-Regolamenti tal-2015 biex jemendaw 
ir-Regolamenti tal-Valutazzjoni tal-Università

BIS-SAĦĦA tas-setgħat mogħtija lilu bl-artikoli 74 (5) u 75 (6) tal-Att dwar 
l-Edukazzjoni (Kap. 327), il-Kanċillier tal-Università ta’ Malta ppromulga dawn 
ir-regolamenti magħmula mis-Senat tal-Università ta’ Malta bis-saħħa tas-setgħat 
mogħtija lilu bl-artikoli 75 (3) u 79 (b) ta’ dak l-Att:

It-Titlu 

1. Dawn ir-regolamenti jistgħu jissejħu bħala r-Regolamenti tal-2015 biex
jemendaw ir-Regolamenti tal-Valutazzjoni tal-Università u għandhom jinqraw u 
jinftiehmu bħala ħaġa waħda mar-Regolamenti tal-Valutazzjoni tal-Università, 2009, 
ippubblikati bħala Avviż Legali 274 tal-2009, li minn hawn ‘il quddiem jissejħu “ir-
regolamenti prinċipali”.

L-Applikabilità 

2. Dawn ir-regolamenti għandhom japplikaw mis-27 ta’ Marzu, 2015 ’il
quddiem.

L-Emenda għar-regolament 40 tar-regolamenti prinċipali

3. Minflok ir-regolament 40 tar-regolamenti prinċipali għandu jidħol dan li ġej:

“40. Meta jkun allegat li studenti jkunu wettqu ksur ta’ xi dispożizzjoni tar-
regolament 39 (b), għandu jsir rapport bil-miktub mill-lettur, minn amministratur jew 
minn inviġilatur jew persuna awtorizzata oħra, lis-Segretarju tal-Bord tad-Dixxiplina 
tal-Valutazzjoni li għandu jirreferi dawn ir-rapporti lil dan il-bord.”

L-Emenda għar-regolament 41 tar-regolamenti prinċipali

4. Minflok il-paragrafu (1) tar-regolament 41 tar-regolamenti prinċipali
għandu jidħol dan li ġej:

“41. (1) Meta studenti allegatament jikkommettu ksur ta’ xi dispożizzjoni 
fir-regolament 39 (b) f’xogħol ippreżentat għal Taqsimiet Studju li għalihom hemm 
assenjati anqas minn 8 kretti, dan ir-rapport għandu jkun investigat mill-Bord tad-
Dixxiplina tal-Valutazzjoni tal-Fakultà li tkun qiegħda toffri t-taqsima studju, 
magħmul mid-Dekan tal-Fakultà jew id-delegat tiegħu, il-Kap tad-Dipartiment jew 
id-delegat tiegħu, u student magħżul minn fost ir-rappreżentanti tal-istudenti fuq il-
Bord tal-Fakultà.  L-akkademiku li jirrapporta l-każ m’għandux jagħmel parti mill-
Bord tad-Dixxiplina tal-Valutazzjoni tal-Fakultà.”

L-Emenda għar-regolament 44 tar-regolamenti prinċipali

5.  Minflok il-paragrafu (3) tar-regolament 44 tar-regolamenti prinċipali 
għandu jidħol dan li ġej:

“(3) Il-Bord tad-Dixxiplina tal-Valutazzjoni jista’ japplika penali kif jidhirlu 
xieraq.  Il-penali jistgħu jinkludu wieħed jew aktar minn dawn li ġejjin:

(a) ċanfira orali jew bil-miktub; 

(b) impożizzjoni ta’ multa li ma taqbiżx il-mija u ħamsin euro (€150); 

(ċ) tnaqqis tal-marka għall-komponent speċifiku talvalutazzjoni sa, u inkluż, 
il-marka ta’ żero bi jew mingħajr il-possibilità ta’ valutazzjoni mill-ġdid. Jekk il-
valutazzjoni mill-ġdid tkun permessa, l-istudenti għandhom ikunu eliġibbli għal 
marka ta’ mhux aktar minn 45% f’dak il-komponent; 

(d) tnaqqis tal-marka globali għat-taqsima studju sa u inkluża l-marka ta’ żero 
bi jew mingħajr il-possibilità ta’ valutazzjoni mill-ġdid. Jekk il-valutazzjoni mill- 
ġdid tkun permessa, l-istudenti għandhom ikunu eliġibbli għal marka ta’ mhux aktar 
minn 45%; 

(e) it-tħassir ta’ kull taqsima studju, jew ta’ numru ta’ taqsimiet studju li 
l-istudenti temmew b’suċċess f’dak l-istess semestru, bit-taqsimiet studju mħassrin 
jiġu valutati qisu għall-ewwel darba fl-ewwel opportunità li jmiss meta l-marka 
miksuba m’għandhiex tkun ogħla mill-marka oriġinali;

 
(f) jeħlu fis-sena sħiħa bil-possibilità li jirrepetu s-sena biss jekk huma jkunu 

eliġibbli skont ir-regolamenti jew l-ordinamenti li jirregolaw il-kors; 

(g) tnaqqis fil-klassifikazzjoni tal-grad;

(h) sospensjoni tal-istudji sa sena akkademika waħda; waqt il-perijodu ta’ 
sospensjoni d-dritt tal-istudent li jidħol jew jibqa’ fuq xi proprjetà jew bini talUniversità 
jista’ jiġi limitat jew miżmum għal kollox; 

(i) tkeċċija mill-Università; student li jiġi mkeċċi jista’ jerġa’ jidħol biss bil-
permess tas-Senat li jista’ jingħata wara li jgħaddu tliet snin mid-data tattkeċċija; u 

(j) wieħed jew aktar mill-penali elenkati hawn fuq sospiż/ i għal tul l-istudji 
kollha tal-istudent fl-Università u bil-kondizzjoni li l-istudent ma jinstabx ħati ta’ 
ksur ta’ dawn ir-regolamenti sussegwentement.”

